
6351/1 BAHASA CINA 1

1.0 INSTRUMEN PENTAKSIRAN

Kod Mata Pelajaran : 6351/1

Bentuk Ujian : Ujian Subjektif
Markah Penuh : 100 Markah
Masa : 1 Jam 45 Minit

1.1 REKA BENTUK INSTRUMEN PENTAKSIRAN
Kertas 1 mengandungi 2 bahagian, iaitu Bahagian A dan Bahagian B.

Bahagian A : Mengandungi 1 soalan (30 markah).
Soalan wajib dijawab.

Bahagian B : Mengandungi 3 soalan pilihan (70 markah).
Calon perlu menjawab 1 soalan sahaja.

2.0 PRESTASICALON

21

Bahasa Cina 6351/1

PRESTASI CALON BAHAGIAN A

211

2.1.2

PRESTASI KESELURUHAN

Sebahagian besar calon dapat menjawab tugasan dengan
baik. Mereka dapat menyampaikan, menghuraikan dan mengolah
idea dengan jelas. Calon juga berjaya membuktikan kemampuan dan
kebolehan untuk menghasilkan notis yang panjangnya tidak melebihi
120 patah perkataan. Calon dapat mengemukakan sekurang-
kurangnya tiga isi yang relevan. Hal ini menunjukkan bahawa calon
mempunyai pengetahuan asas berkaitan dengan tugasan soalan.

PRESTASI MENGIKUT KUMPULAN CALON

Kumpulan Prestasi Tinggi

Calon berjaya menjawab tugasan mengikut kehendak soalan.

Calon mampu menghuraikan idea dengan jelas dan matang, dengan
mengemukakan tiga isi yang lengkap, padat dan memenuhi syarat
yang ditetapkan. Calon menggunakan tanda baca yang tepat dan
sesuai serta terdapat kesalahan bahasa yang minimum.

Kumpulan Prestasi Sederhana

Calon mampu menjawab tugasan mengikut kehendak soalan.

Calon masih mampu menghuraikan sekurang-kurangnya dua isi.
Pengolahan bahasa sederhana dan menggunakan ungkapan yang
kurang berkesan. Laras bahasa yang digunakan masih sesuai dengan
kehendak tugasan. Penggunaan tanda baca masih tepat dan sesuai
serta terdapat kesalahan bahasa yang minimum.

2.2 KUPASAN JAWAPAN BAHAGIAN A

Soalan 1

Kedai Gunting Rambut Xiu Qi akan memberi tawaran promosi sempena ulang tahun
ketiga pembukaan kedai. Selaku pengurus kedai tersebut yang bernama Lin Zhi Ping,
anda dikehendaki menulis satu notis tawaran promosi tersebut. .

Format notis adalah seperti berikut:

Pertubuhan penyedia notis
Alamat pertubuhan penyedia notis
Tarikh

Perkara

Jawatan penyedia notis

Nama penyedia notis

Contoh Jawapan Calon Berprestasi Tinggi

Calon dapat menulis notis dengan tepat dan menghuraikan ketiga-tiga isi yang telah
ditetapkan, iaitu tujuan penyediaan notis, sebab-sebab diadakan tawaran promosi dan
maklumat mengenai tawaran promosi.

Secara keseluruhan, penyampaian adalah selaras dengan karangan berformat, perenggan
adalah lengkap dan tidak mempunyai banyak kesalahan tanda baca, ayat mahupun bahasa.

Contoh Jawapan Calon Berprestasi Sederhana

Calon dapat menulis notis tawaran promosi dengan tepat dan menghuraikan ketiga-tiga isi
yang ditetapkan. Walau bagaimanapun, penggunaan dan pengolahan bahasa kurang
memuaskan dan terdapat kesalahan. Gaya bahasa karangan berformat kurang menarik
dan perlu dipertingkatkan.

2.3 CADANGAN/SYOR BAHAGIAN A

Bahasa Cina 6351/1

2.3.1 Calon

a)

b)

c)

b)

d)

Menguasai semua tema dan tajuk yang terdapat dalam sukatan
mata pelajaran. Buku teks Tingkatan 3, Tingkatan 4 dan
Tingkatan 5 mestilah menjadi rujukan utama calon.
Memperbanyakkan latihan bagi meningkatkan kemahiran
menjawab. Contohnya, menggunakan soalan SPM yang
sebenar dan soalan-soalan percubaan negeri.

Merujuk peruntukan markah dalam pecahan soalan sebelum
menjawab dan membiasakan diri menjawab soalan mengikut
peruntukan masa bagi setiap bahagian.

Menguasai pengetahuan berkaitan teknik menjawab soalan-
soalan terutamanya Bahagian A.

Menggunakan Kupasan Mutu Jawapan SPM sebagai panduan.

Memastikan pengajaran dan pembelajaran meliputi keseluruhan
tema dan tajuk yang terdapat dalam sukatan mata pelajaran.
Guru perlu memastikan murid menguasai setiap jenis soalan
karangan berformat.

Merancang pengajaran dan pembelajaran dengan baik
terutamanya menyelesaikan sukatan mata pelajaran secepat
mungkin supaya ulang kaji dan latih tubi yang berkesan dapat
dilaksanakan.

Mengajar berdasarkan pendekatan berpusatkan murid dan tidak
berpusatkan guru. Guru perlu mengenal pasti kelemahan murid
supaya dapat diperbaiki lebih awal di = samping
mempertingkatkan prestasi mereka dengan kaedah pengajaran
dan pembelajaran yang menarik.

Merujuk kepada Kupasan Mutu Jawapan SPM untuk
membimbing murid.

2.4 PRESTASI CALON BAHAGIAN B

241

2.4.2

Bahasa Cina 6351/1

PRESTASI KESELURUHAN

Sebahagian besar calon menunjukkan prestasi yang baik dalam
bahagian ini, dengan kematangan dalam penyampaian dan
penghuraian idea. Mereka berjaya membuktikan kemampuan dalam
menguasai kemahiran berbahasa dan menulis melalui penghasilan
karangan yang panjangnya melebih 400 patah perkataan. Namun,
terdapat juga calon yang gagal menguasai kemahiran menulis dan
menyampaikan idea dengan berkesan serta menghasilkan karangan
yang kurang daripada 400 patah perkataan dan tidak memenuhi
kehendak soalan.

PRESTASI MENGIKUT KUMPULAN CALON

Kumpulan Prestasi Tinggi

Calon dalam kumpulan ini menunjukkan keupayaan yang cemerlang
dalam menghasilkan karangan yang berkualiti tinggi. Pengolahan idea
dilakukan dengan baik, sistematik dan kreatif serta menggunakan
pelbagai bentuk yang berkesan. Calon juga menunjukkan kematangan
fikiran serta nilai murni yang tinggi, dengan menggunaan kosa kata
yang tepat. Penggunaan teknik penulisan yang berbeza
memperkayakan jawapan calon, membuktikan penguasaan dan
aplikasi bahasa yang tinggi. Contoh yang diberikan amat relevan dan
tepat, menjadikan pengolahan idea lebih meyakinkan dan menarik.

Kumpulan Prestasi Sederhana

Calon dalam kumpulan ini memahami soalan dan mampu mengulas
idea dengan contoh, namun sesetengah huraian yang diberikan
kurang berkait dengan tajuk dan tidak cukup mantap. Pengolahan idea
dalam karangan mereka kurang menarik disebabkan oleh gaya
bahasa yang biasa, penggunaan frasa yang kurang tepat dan
kesilapan dalam penggunaan tanda baca. Kesilapan ini menjejaskan
kualiti penyampaian dan pengolahan isi. Pemerengganan juga kurang
tepat menyebabkan idea-idea yang disampaikan kurang tersusun.
Walaupun terdapat calon yang keliru dengan kehendak soalan,
bahasa yang digunakan masih berada pada tahap yang memuaskan.

2.5 KUPASAN JAWAPAN BAHAGIAN B
Soalan 1

Calon dikehendaki menulis karangan dalam bentuk naratif atau fakta yang bertajuk
‘Parut’.

Contoh Jawapan Calon Berprestasi Tinggi

Calon berjaya menghuraikan tema ‘parut’ dengan jelas dan matang. Isi kandungan menepati
kehendak soalan serta disokong oleh contoh-contoh yang sesuai dan meyakinkan.
Pengolahan karangan tersusun dengan baik, idea disampaikan secara logik dan mempunyai
kesinambungan yang lancar. Selain itu, gaya bahasa yang digunakan menarik dan berkesan.
Penggunaan kosa kata adalah pelbagai, disertai unsur gaya bahasa yang sesuai serta
hanya terdapat sedikit kesalahan bahasa.

Contoh Jawapan Calon Berprestasi Sederhana

Calon berjaya menghuraikan tema ‘parut’ dengan membezakan parut zahir dan parut batin
serta mengaitkannya dengan pengalaman peribadi. Isi kandungan relevan dan menepati
kehendak soalan. Pengolahan karangan adalah teratur, namun huraian dan perkembangan
idea tentang kesan trauma serta proses pemulihan masih boleh diperdalamkan. Gaya
bahasa yang digunakan sesuai dan mampu menyentuh emosi pembaca. Walau
bagaimanapun, masih terdapat beberapa kelemahan dari segi penggunaan bahasa,
pembinaan ayat dan tanda baca yang perlu diperbaiki.

Soalan 2

Calon dikehendak menulis sebuah karangan naratif bertajuk ‘Keputusan Yang
Berani'.

Contoh Jawapan Calon Berprestasi Tinggi (Naratif)

Calon berjaya menghasilkan karangan yang menarik dengan mengisahkan keputusan
paling sukar dalam hidup, iaitu menghentikan rawatan sokongan hayat bapanya. Jalan cerita
disusun dengan teratur, konflik emosi digarap secara berkesan melalui pemerian perasaan,
tindakan dan sisipan kenangan. Mesej tentang keberanian menghadapi kenyataan, kasih
sayang keluarga serta menghargai kehidupan disampaikan dengan jelas. Penggunaan kosa
kata yang pelbagai, gaya retorik yang sesuai serta tatabahasa yang tepat menjadikan
penulisan ini menyentuh hati dan berkesan.

Contoh Jawapan Calon Berprestasi Sederhana (Naratif)

Calon telah mengisahkan tindakannya dalam menghubungi pihak polis selepas ternampak
pencuri memasuki rumah jirannya. Pengolahan karangan tersusun dan jalan cerita jelas.
Calon turut menggunakan pemerian perasaan untuk menggambarkan rasa takut dan
bimbang. Namun begitu, konflik dan ketegangan cerita kurang menyerlah kerana keputusan
dibuat terlalu cepat tanpa konflik batin yang mendalam. Bahagian awal karangan agak
panjang dan wajar dipadatkan supaya lebih banyak ruang dapat diberikan kepada
perkembangan konflik dan proses membuat keputusan dalam peristiwa utama.

Dari aspek bahasa, gaya penulisan bersifat penceritaan lurus tanpa hiasan bahasa yang
menarik. Penggunaan ayat serta kosa kata juga agak mudah. Sekiranya pengolahan dapat
diperkayakan dengan huraian dan pemerian yang lebih mendalam, daya tarikan dan mutu
karangan dapat dipertingkatkan.

Soalan 3

Calon dikehendaki menulis sebuah karangan fakta mengenai ‘Kesan Media Sosial Terhadap
Hubungan Interpersonal’. Di mana calon dikehendaki menghuraikan dan menjelaskan
kesan-kesan positif dan negatif yang dibawa oleh media sosial dalam aspek hubungan
interpersonal.

Contoh Jawapan Calon Berprestasi Tinggi (Fakta)

Calon berjaya menghasilkan karangan yang menepati kehendak tajuk dengan
menghuraikan kesan media sosial terhadap hubungan interpersonal dari aspek positif dan
negatif. Pengolahan isi disusun secara sistematik, hujah disokong dengan contoh yang
relevan seperti penggunaan aplikasi komunikasi, isu ketagihan media sosial serta
penyebaran maklumat palsu, sekali gus mengukuhkan hujah yang dikemukakan.
Penggunaan peribahasa, kata hikmat dan pelbagai gaya retorik turut menjadikan penulisan
lebih menarik dan meyakinkan. Kosa kata yang digunakan adalah pelbagai, manakala
penguasaan tatabahasa adalah baik dan konsisten. Secara keseluruhannya, karangan ini
berjaya menegaskan bahawa media sosial perlu digunakan secara berhemah bagi
mengeratkan hubungan sesama manusia di samping mengekalkan interaksi dalam
kehidupan sebenar.

Contoh Jawapan Calon Berprestasi Sederhana (Fakta)

Calon memahami kehendak soalan dan dapat menghuraikan kesan media sosial terhadap
hubungan interpersonal dari aspek positif dan negatif. Isi yang dikemukakan relevan,
antaranya media sosial membolehkan seseorang berhubung dengan ahli keluarga dan
rakan yang berjauhan, mengenali rakan baharu serta memahami perasaan orang lain. Calon
turut menghuraikan kesan ketagihan media sosial yang menyebabkan seseorang kurang
bergaul dan semakin jauh daripada kehidupan sebenar. Walau bagaimanapun, huraian
masih umum dan tidak mendalam serta contoh kurang khusus. Selain itu, karangan ini
mengandungi beberapa kesalahan ayat serta penggunaan kosa kata yang kurang tepat.

Secara keseluruhannya, karangan ini masih menepati kehendak tema dan berjaya
mengemukakan idea yang relevan. Namun demikian, huraian wajar diperkembangkan
dengan lebih mendalam di samping memperkemas penggunaan bahasa agar mutu
penulisan menjadi lebih mantap dan berkesan.

2.6 CADANGAN/SYOR BAHAGIAN B

2.6.1

Calon

a)
b)
c)

d)

g)

Menguasai kemahiran dan tema dalam DSKP.

Menjadikan buku teks sebagai rujukan utama.

Membaca bahan bacaan seperti majalah, akhbar, jurnal dan karya
sastera untuk menambah pengetahuan, mematangkan fikiran, mengikuti
perkembangan semasa serta memantapkan penguasaan bahasa.
Menguasai kemahiran membaca. Calon perlu meneliti dan memahami
kehendak soalan sebelum memilih soalan yang hendak dijawab.
Sentiasa membuat latihan penulisan karangan.

Menyediakan rangka jawapan sebelum menjawab soalan dan membuat
penyemakan sebelum menghantar kertas jawapan.

Menggunakan Kupasan Mutu Jawapan SPM sebagai panduan.

2.6.2 Guru

Bahasa Cina 6351/1

a)
b)
c)

d)

Menguasai kemahiran dan tema dalam DSKP.

Menjadikan buku teks sebagai rujukan utama.

Merancang PdP yang berkesan dan menggalakkan murid rajin untuk
menulis karangan.

Memantapkan asas penulisan karangan kepada murid pada peringkat
menengah rendah agar mereka dapat menghasilkan karangan yang
berkualiti.

Membincangkan pelbagai isu semasa dengan murid semasa PdP untuk
menghasilkan karangan yang matang.

Merujuk kepada Kupasan Mutu Jawapan SPM untuk membimbing murid.

33 Kupasan Mutu Jawapan SPM 2025



PENGHARGAAN

PENGERUSI
TUAN AB AZIZ BIN MAMAT k.m.w.

URUS SETIA

PUAN ROSLIZA BINTI MOHD ROSLI
DR. JAIN BIN CHEE
PUAN HALILAH BINTI HAMIDUN
PUAN ZALIHA BINTI MOHAMAD
ENCIK RAFIZRIN BIN RAFLI
PUAN ARIE SAKINAH BINTI ABDUSSYUKUR

EDITOR

PUAN NORAZAH BINTI BIDI
PUAN IYLIA NATASYA BINTI ANUAR
CIK NURUL ATIQAH BINTI OMAR
PUAN NUR AIN BINTI MOHD NIZAM
CIK SITI FADZILAH BINTI ABU BAKAR
PUAN JALILAH BINTI SHAIK ABDULLAH
CIK NURUL 1ZZAH BINTI MOHD SIROJ
PUAN NORHATINI BINTI SHAARI
PUAN TAN SHAN XI
PUAN HOO LEE CHUN

PANEL PENULIS

KP & KPB BAHASA MELAYU SPM KERTAS 1
KP & KPB BAHASA MELAYU SPM KERTAS 2
KP & KPB BAHASA INGGERIS SPM KERTAS 2
KP & KPB SEJARAH SPM KERTAS 2
KP & KPB SAINS SPM KERTAS 2
KP & KPB MATEMATIK SPM KERTAS 2
KP & KPB MATEMATIK TAMBAHAN SPM KERTAS 1
KP & KPB MATEMATIK TAMBAHAN SPM KERTAS 2
KP & KPB KIMIA SPM KERTAS 2
KP & KPB BAHASA CINA SPM KERTAS 1
KP & KPB BAHASA CINA SPM KERTAS 2




KEMENTERIAN PENDIDIKAN
LEMBAGA PEPERIKSAAN

LEMBAGA PEPERIKSAAN
BLOK E11, KOMPLEKS E
PUSAT PENTADBIRAN KERAJAAN PERSEKUTUAN
62604 PUTRAJAYA, MALAYSIA
+603-88843785/3787

khidmatbantu.lp@moe.gov.my




